
20. gr. 
Bæjarstjórn hefur umsjón með öllum þeim fyrirtækjum, er bærinn á eða starf- 

rækir, en falið getur hún sérstökum mönnum alla nánari stjórn og umsjón stofn- 
ana þessara. 

21. gr. 

Með samþykkt þeirri, er um getur í 7. gr, má setja nánari reglur um sérhvert 
atriði í stjórn bæjarins samkvæmt grundvallarreglum þessara laga, þar á meðal 
ákveða sektir fyrir brot á þeim. 

22. gr. 
Lög þessi öðlast þegar gildi. 
Gerir ráðherra ráðstafanir til, að þau komi þá þegar til framkvæmda. 

Ákvæði um stundarsakir. 
Skipti á eignum og skuldum Skagafjarðarsyslu — svo og ábyrgðarskuldbind- 

ingum — á milli sýslunnar og Sauðárkrókskaupstaðar skulu fara fram hið fyrsta. 
Rísi nokkur ágreiningur, sker ráðherra úr. 

Gjört í Reykjavík, 24. maí 1947. 

Stefán Jóh. Stefánsson. Jón Pálmason. Jón Ásbjörnsson. 

(L. S.) i — 

Stefån Joh. Stefånsson. 

LOG 

um Egilsstaðakauptún í Suður-Múlasýslu. 

HANDHAFAR VALDS FORSETA ÍSLANDS 
samkvæmt 8. gr. stjórnarskrárinnar, 

forsætisráðherra, forseti sameinaðs Alþingis og forseti hæstaréttar, 

gjöra kunnugt: Alþingi hefur fallizt á lög þessi og vér staðfest þau með samþykki 
voru: 

1. gr. 

Jarðirnar Egilsstaðir, Kollsstaðir og Kollsstaðagerði í Vallahreppi og jarðirnar 
Eyvindará, Miðhús og Dalhús ásamt eyðibylinu Þuríðarstöðum í Eiðahreppi í Suður- 
Múlasýslu skulu framvegis vera sérstakt sveitarfélag í Suður-Múlasýslu og nefnast 
Egilsstaðahreppur. 

2. gr. 
Hreppamörk hins nýja hrepps eru þessi: 

1. Að sunnan, milli Vallahrepps og Egilsstaðahrepps, landamerki jarðanna Kolls- 
staða og Kollsstaðagerðis annars vegar og Höfða hins vegar, frá Lagarfljóti í 
Eyvindará, en síðan skiptir Eyvindará hreppnum inn til afrétta. 

2. Að austan Fjarðarheiði og Gagnheiði. 
3. Að norðan, milli Eiðahrepps og Egilsstaðahrepps, landamerki jarðanna Ey- 

vindarár og Miðhúsa annars vegar, en Finnsstaða og Uppsala hins vegar, úr 

Eyvindará og inn á afrétti á Fjarðarheiði. 

4. Að vestan Lagarfljót.

3. gr. 

Ríkisstjórnin gengst fyrir stofnun kauptúns í Egilsstadahreppi, og er henni 

heimilt að verja fé úr ríkissjóði, ef það er fyrir hendi, en taka það að láni að öðrum 

kosti, til þeirra framkvæmda, sem i lögum þessum greinir. 

4. gr. 

Ríkisstjórninni er heimilt að kaupa jarðir þær, sem um getur i Í. gr.. eða spildur 

úr þeim eins og með þarf til að tryggja hinu nýja kauptúni nægilegt land. Náist 

ekki samningar um kaup á nægilegu eða hentugu landi til hinna fyrirhuguðu fram- 

kvæmda, getur ríkisstjórnin látið taka eignarnámi í því skyni hvert það landsvæði 

innan hreppsins, sem hún telur nauðsynlegt að ná eignarhaldi á vegna kauptúnsins. 

Um framkvæmd eignarnámsins fer eftir lögum nr. 61/1917. 

5. gr. 

Ríkisstjórnin lætur gera skipulagsuppdrátt af hinu fyrirhugaða kauptúni og 

aðliggjandi ræktunarlandi, og fyrr en hann hefur verið staðfestur má ekki gera 

nein mannvirki innan takmarka hreppsins nema meðmæli skipulagsstjóra og sam- 

þykki ríkisstjórnarinnar komi til. 

6. gr. 

Ríkisstjórnin sér um, að komið verði upp nauðsynlegu gatnakerfi jafnóðum 

og þörf krefur á svæði því, sem kauptúninu er ætlað að standa á. Hún lætur leiða 

/atn til kauptúnsins og leggur höfuðvatnsæðar og aðalskolgleiðslur um kauptúnið, 

allt samkvæmt því, sem sýnt er á skipulagsuppdrætti, að vera eigi. Hún lætur og 

reisa rafstöð í kauptúninu og leggja um kauplúnið aðalleiðslur og heimtaugar, 

eins og venja er um rafveitur sveitarfélaga. 

7. gr. 

Þegar ríkissjóður hefur eignazt land það, sem kauptúninu er ætlað að standa á, 

og hæfilegt land annað til ræktunar er tryggt íbúum kauptúnsins. getur ríkis- 

stjórnin falið hreppsnefnd Egilsstaðahrepps að hafa á hendi framkvæmdir allar, 

er lúta að meðferð og hagnýtingu lóða og landa samkvæmt staðfestum skipulags- 

uppdrætti og byggingarsamþykkt kauptúnsins, sem ráðherra hlutast til um, að 

sett verði. Lóðagjöld skulu ákveðin í reglugerð, sem ráðherra setur að fengnum 

tillögum hreppsnefndar. 

8. gr. 

Þegar ríkissjóður hefur komið upp vatnsveitu, skolpveitu eg rafveitu í Egils- 

slaðakauptúni, skal afhenda þau fyrirtæki öll með sérstökum samningi hrepps- 

nefnd Egilsstaðahrepps, er þá tekur við rekstri þeirra og viðhaldi á eigin ábyrgð 

með sama hætti og tíðkast um rekstur sveitarfélaga á slíkum fyrirtækjum. 

Viðhald gatna hvílir og að öllu leyti á hreppssjóði. 

9. gr. 

Zgilsstaðahreppur tekur að sér framfærslu allra þeirra, er öðlazt hafa eða 

öðlast kunna framfærslurétt á því svæði, sem hreppurinn tekur yfir. 

10. gr. 

Zgilsslaðahreppur greiði hvorum fyrir sig, Vallahreppi og Eiðahreppi. fullar 

bætur fyrir missi tekna af þeim landsvæðum, sem frá þeim hreppum eru tekin. 

Við ákvörðun bótagreiðslna þessara skal þó ekki meta Vallahreppi sem tekjumissi 

útsvarsgreiðslur eða aðrar tekjur, sem hann hefur fengið frá nýbvggðinni í Egils- 

staðalandi síðan 1943. 

Útsvörum, sem jafnað er niður i Eiðahreppi og Vallahreppi árið 1947 á bå 
gjaldendur, sem koma til med að verða i Egilsstaðahreppi eftir að skiptin hafa 
farið fram, skal skipta þannig, að helmingur þeirra renni í hreppssjóð Egilsstaða- 
hrepps, en helmingur í hreppssjóð hinna hreppanna hvors um sig, eftir því sem 
við á. 

Að öðru leyti fara skiptin fram samkvæmt ákvæðum sveitarstjórnarlaga, eftir 
því sem við verður komið. Ríkissjóður lánar Egilsstaðahreppi Þótafé þetta, og heim- 
ilt er ríkisstjórninni að gefa eftir allt að helmingi lánsins að tveim árum liðnum, 
ef þess verður talin þörf. 

11. gr. 
Nú næst ekki samkomulag um bætur þær, er Egilsstaðahreppur á að greiða 

samkv. 10. gr., og skal bå Hæstiréttur nefna Þrjá menn í gerðardóm, og ákveður 
hann bæturnar. Kostnað af serðardómnum greiðir ríkissjóður. 

12. gr. 
Lög þessi öðlast gildi 1. júlí 1947. 
Ríkisstjórnin skal sjá um, að lögmæt hreppsnefndarkosning geti farið fram í 

Egilsstaðahreppi fyrsta sunnudag í júlímánuði 1947. Allir, sem búsettir voru 1. 
janúar 1947 á því svæði, sem hinn nýi Egilsstaðahreppur tekur yfir, eiga kosn- 
ingarrétt við þær hreppsnefndarkosningar. 

Gjört í Reykjavík, 24. maí 1947. 

Stefán Jóh. Stefánsson. Jón Pálmason. Jón Ásbjörnsson. 

(L. S.) 0 
Stefán Jóh. Stefánsson. 

LÖG 
um breyting á lögum nr. 66 12. apríl 1945, um útsvör. 

HANDHAFAR VALDS FORSETA ISLANDS 
samkvæmt 8. gr. stjórnarskrárinnar. 

forsætisráðherra, forseti sameinaðs Alþingis og forseti hæstaréttar, 
gjöra kunnugt: Alþingi hefur fallizt á lög þessi og vér staðfest þau með samþykki 

voru: 

1. gr. 
Á eftir 1. málsgrein 8. gr. laganna komi ný málsgrein, svo hljóðandi: 
Sé gjaldþegn félag samkvæmt 6. gr. TIL 1. tölulið, skal leggja útsvar á félagið 

þar, sem það hefur skrásett heimilisfang, án tillits til þess, hvar stjórnendur eða 
framkvæmdastjóri eiga lögheimili, enda reki félagið atvinnu sína á skrásetningar- 
stað. Ef slíkt félag rekur atvinnu í fleiri sveitum en einni, má á hverjum stað 
aðeins leggja á þær eignir, sem þar eru, og þær tekjur, sem sá atvinnurekstur gefur. 

2. gr. 
Lög þessi öðlast þegar gildi. 

Gjört í Reykjavík, 24. mai 1947. 

Stefán Jóh. Stefánsson. Jón Pálmason. Jón Ásbjörnsson. 

(L. S.) 

Stefán Jóh. Stefánsson,


